
1. Continuidade xenética e evolucion

Os humanos somos unha especie animal entre outras, resultado dun longo proceso de
evolucién da vida neste planeta. De igual modo que as demais especies, estamos
sometidos as leis da seleccién natural, sendo asi que sé sobreviviron aquelas lifias
evolutivas que, diante da presion do ambente, presentaban caracteristicas que lle eran
favorables. De acordo cos datos dos que dispofiemos, suponse que durante os tres mil
quinientos milléns de anos nos que se calcula que houbo vida na terra, deberon existir
millébns de especies, das que s6 lograron sobrevivir un 1%. Unha delas é o ser humano

actual.

A teoria da evolucion das especies foi formulada por Charles Darwin (1809-1882). Co
paso do tempo e as aportacions doutros estudosos, esta teoria foise perfeccionando e

enriquecendo cun importante numero de achadegos cientificos.

Non imos desenvolver aqui a teoria
darwiniana, pero si concretar alguns aspectos
que resultan de interese para comprender o
proceso evolutivo que permitiu a aparicion dos

humanos:

Os organismos vivos son seres complexos

que tefien capacidade para reproducirse. Os

caracteres propios de cada un pasan aos seus

descontentes grazas a informacion contida no ADN, o que denominamos cdédigo
xenético. De vez en cando, na transmisién do codigo xenético, producense algunhas
variacion ou “erros de copia”, que repercuten no sucesor. Estas variacions imprevistas
denominanse mutacions. Cando as mutacions producen algun cambio que resulta
favorable para a adaptacion dun individuo ao seu medio, entén mantense e continua
nos sucesores. Cando a mutaciéon € desfavorable e supdn unha desventaxa,
desaparece. Temos que ter en conta que a supervivencia da especie depende do éxito
reprodutivo dos individuos, de modo que a especie mellor adapatada é a que ten mais
posibilidades de reproducirse. Quen selecciona as mutacions favorables € o medio
natural, por iso se di que as mutacions e a seleccion natural constitien os mecanismos

da evolucion.

No que respecta a aparicion do home no complexo e dilatado proceso da evolucion das
especies, o cofecemento do que dispofiemos é ainda moi fragmentario e bastante
incerto e continla aberto a controversias. En xeral, podemos considerar a aparicion do
home como resultado da confluencia de factores de azar (mutaciéns xenéticas, cambios
xeoléxicos, alteraciéns climatoléxicas, presidon doutras especies competitivas,
modificacion nos recursos alimentarios, etc.) e, por outra banda, un conxunto de
innovacions e autoregulaciéns adaptativas que foron posibles unha vez que, no fio do
proceso evolutivo, a especie acadou unha dimension social e a capacidade de

transformar coas stas mans e de forma cooperativa o medio natural.

2. Orixe e evolucion dos humanos

Os bidlogos adoitan agrupar aos organismos que tefien un antepasado comun no
mesmo faxon. O taxén mais inclusivo € o reino e o mais especifico a especie. A
especie humana ten unha xenealoxia definida por unha serie de categorias

taxondmicas que determinan a a nosa natureza:

Categoria Lugar dos
Taxonémica humanos
REINO ANIMALES
SUBREINO METAZOOS
FILO CORDADOS
SUBFILO VERTEBRADOS
CLASE MAMIFEROS
ORDEN PRIMATES
SUBORDEN ANTROPOIDES

INFRAORDEN CATARRINOS

SUPERFAMILIA | HOMINOIDEOS

FAMILIA HOMINIDOS
GENERO HOMO
ESPECIE SAPIENS

A caricaturizacion da concepcién darwiniana segun a cal “o home descende do mono”,
recolle de maneira impropia a idea dun antepasado comun. Os homes actuais somos
o resultado dunha serie de transformacién producidas, nunha pola dos primates, ao

longo duns setenta milléns de anos.

Ese proceso de hominizacion, desenvolvido na ultima etapa da vida na terra, esta a

ser reconstruido a partir dos datos proporcionados polos restos fosiles atopados.

Parece que a linaxe comun entre os humanos actuais (pertencentes & familia dos
hominidos) e os grandes monos africanos (orangutans, gorilas, chimpancés e
bonobus) pertencentes & familia dos ponxidos) no se separou ata hai entre 10 e 6
millbns de anos. Mentres eles quedaron nas arbores, os nosos antepasados baixaron
ao chan e erguéronse sobre as patas traseiras. Os homininos son os hominidos
bipedos dos que quedan alguns xéneros fosiles (Australopithecus, Paranthropus...) e
un xénero vivo (Homo). Do xénero homo s6 queda unha especie viva (Homo Sapiens
Sapiens) e varias especies fésiles (Homo habilis, Homo erectus, Homo antecessor,

Homo Neanderthalensis).

Coa unica fin de proporcionarche unha vision das etapas do proceso que dou lugar a

aparicién do home actual, presentdamosche o seguinte cadro sinéptico da evolucién

humana
Tempo idade Australopitecinos Homo en Homo en Europa | Homo en Cultura
| (absoluto) (Africa) Africa Asia
Actualidade Neolitico a
Holoceno H. sapiens H. sapiens H. sapiens actualidade
100.000 (Escritura, ...)
H. sapiens
(42.000-act.) Paleo litico
100.000 H. sapiens H.floresien sis | Superior
Plieistoceno H. sapiens (¢,40.000-act.) (75.000-13.000) | Musteriense
Superior (195.000-act.) H.neanderthalensis| H. erectus (Pensament
(230.000-29.000) soloensis o abstracto
130.000 (130.00-50.000) | Arte)
H.sapiens
130.000 idaltu H.neanderthal ensis
(185.000) (230.000-29.000) H. erectus Musteriense
Plieistoceno H. sapiens H. heidelb ergensis | (1,8 Ma- Achelen se
Medio (195.000-act.) (500.000-250.000) 250.000) (Fogo)
780.000 H.rhodesien sis
(600.000-160.000)
Paranthropus H. ergaster H. cepranensis H. erectus
780.000 robustus (1,75-1,6 Ma) (800.000) (1,8 Ma-
Plieistoceno | (2,0-1,2Ma) H. habilis H. antecessor 250.000) Achelense
1.8 Ma Inferior P. boisei (2,5-1,44 Ma) (1,2 Ma-780.000) H.georgicus | Olduvayense
(2,6-1,2 Ma) (1,8 Ma)
P. robustus
(2,0-1,2Ma)
1.8 Ma P. boisei
(2,6-1,2Ma)
P. aethiopicus
(2,6-2,2 Ma)
Plioceno Australopithecus H. habilis Olduvayense
Superior garhi (3-2 Ma) (2,5-1,44 Ma) (Industria liica)
3.6 Ma A. africanus H. rudolfensis
(3-2,5Ma) (2,4-1,9 Ma)
Kenyanthropus
platyops (3,5 Ma)
A. afaren sis
(4-2.5Ma)

Como pode verse no cadro, a evolucién da nosa especie exténdese ao longo do
pleistoceno, pero non foi ata a ultima etapa (o pleistoceno superior) cando aparece o
Homo sapiens e con el o inicio dun desenvolvemento cultural que vai interactuar co

proceso de evolucion bioloxica.

O Homo sapiens neandhertalensis apareceu en Europa hai un 230.000 anos. Ainda
que conservaban rasgos primitivos na sua constitucién fisica, sabese que
desenvolveron unha cultura notable e que enterraban aos seus mortos.

O Homo sapiens sapiens, cunha antigiidade duns 100.000 anos, posue unhas
caracteristicas fisicas xa en todo semellantes aos humanos actuais. Cun volume
craneal de entre 1300 e 1400 cc, presenta unha reducién da mandibula e os dentes e
unha modificacién na forma do craneo que modula unha fronte vertical e un queixelo
prominente. Os sapiens desprazaron rapidamente aos neanderthalensis e
extendéronse por todos os continentes. Fabricaron ferramentas e utensilios
especializados, controlaron o lume, conviviron en sociedades de cazadores-
recolectores bastante estruturadas e desenvolveron unha linguaxe abstracta. A sua
cultura é xa moi evolucionada: practicaron o culto aos mortos, usaron ritos maxicos e

crearon formas artisticas de gran beleza e expresividade.

3. Raices fisicas do comportamento cultural

O home ten creado a sua cultura, e esa cultura ten influido a sta vez no seu propio
proceso evolutivo, ata o punto de que os cientificos falan dun proceso de co-evolucion
bioléxica e cultural que, naturalmente, ten o seu punto de arranque no proceso

evolutivo xeral das especies.

De acordo con esta perspectiva, podemos situar as orixes do home no contexto dunha
natureza inhdspita @ que se enfrontan uns animais que presentaban certos rasgos
reveladores dunha desadaptacion ao medio: debilidade fisica, carencia de medios
naturais para o ataque e a defensa (non posuen garras nin manibulas fortes), pel
demasiado fina para protexer das inclemencias climaticas, falta de adecuacion para

unha alimentacion diversificada (carecen mandibulas potentes, incisivos punzantes...),

insuficiencia psicomotora nos primeiros anos de vida, que fai imprescindible a atencion

permanente das nais...

Todos estes rasgos parecen propios dunha especie destinada a desaparecer e, sen
embargo, van supofier as bases fisicas que posibilitan o desenvolvemento dunha

forma peculiar de comportamento que constitle a cultura.

Aqueles hominidos foron capaces de sobrevivir grazas ao seu caracter social, que os
levou a agruparse e coordinrse , para desplegar formas cada vez mais complexas de
organizacion social e desenvolver e transmitir unha cultura. Esta forma peculiar de
comportamento sé pode entenderse en relacidon coas suas bases fisicas, con unha
determinada estrutura organica, anatémica e fisioldxica, de cuio analise non se pode

prescindir.

Dende o punto de vista anatomico considéranse relevantes tres rasgos
caracterizadores da realidade humana: o desenvolvemento do cerebro, a

bipedestacion e a inmadurez.

3.1. O desenvolvemento do cerebro:

Tradicionalmente vense considerando o desenvolvemento do cerebro, no que respecta
ao seu volume, como o aspecto mais chamativo, cando se compara ao home cos

restantes seres a escala animal.

O cerebro do Homo sapiens, en relacion 4 sia masa corporal, ¢ un dos mais grandes:

. 3 . 3 ng4:
oscila entre os 1.200 e os 1.400 cm’, sendo o promedio actual de 1.350 cm™. Mais
chamativo ainda que o volume ¢ a sua disposicion especifica en relacion co sistema

nervioso central.

A isto contribuiu a forma peculiar dun craneo abovedado no que destaca unha fronte
prominente, que permitiu o desenvolvemento dos lobulos frontais. Daqui resulta outra
das particularidades do Homo sapiens: ¢ o inico mamifero que ten a faciana situada

baixo os lobulos frontais. A posicion dos ollos na parte dianteira da cabeza facilita a

vision estereoscopica, que lle permite mirar en lontananza. Esta caracteristica xa
herdada dos primates, xunto coa vision pancromatica (capacidade de ver as cores do
espectro visible) fard do Homo sapiens sapiens un ser altamente visual, facilitando entre

outras cousas a comunicacion xestual.

Unha hipdtese recente suxire que os cambios (producidos por mutacidon) na posicion
do esfenoides (un oso situado na parte media da base do craneo que, no resto dos
animais con cerebro € horizontal e plano e nos humanos presenta unha inclinacion
hacia abaixo) foron de especial importancia para o desenvolvemento cerebral na
especie humana que posibilitou importantes avances nas capacidades cognitivas e
intelectuais. Cabe sinalar tamén o alto consumo de enerxia requerida polo cerebro

humano que supdn un 20% de toda a enerxia corporal.

3.2. A bipedestacion:

A posicion erecta conleva aspectos peculiarizadores. Por exemplo, a liberaciéon da man
(os membros superiores xa non tefien que cumprir a funcion de "patas"), reforzada pola
oponibilidade do polgar. Esa liberacion da man, que xa non se utiliza como membro
locomotor, significou un aspecto decisivo nas posibilidades humanas. Pasouse da
adscripcion do organo a unhas funcions rixidas e especificas, a unha posibilidade de
utilizaciones multiples. Amplia os graos de liberdade en virtude dos diversos

instrumentos que pode empuifiar.

O polgar opoiiible ¢ unha caracteristica herdada dos primates més antigos. A sua
funcién principal era aferrarse as polas e coller froitos ou insectos que lles servian de
alimento. Na lifa evolutiva que desemboca na nosa especie a motilidade da man (en
particular dos dedos), moito mais precisa e o desenvolvemento da capacidade de
pronacion (xiro de fora adentro presentando o dorso da man) na articulacion do pulso,

foi especialmente importante para a elaboracion de artefactos.

A interacion entre man e cerebro, reforzou o desenvolvemento das posibilidades de

ambos.

Tamén caberia destacar, como repercusidon da posicidbn erecta, a especial
conformacion do pe humano e tamén a cofiguracién da pelve (daqui que o parto na

especie humana sexa especialmente doloroso).

3.3 Ainmadurez:

Diversas investigacions cientificas desenvolvidas ao longo do pasado século insistiron
no caracter fetal do ser humano e o concepto de prematuridade. Ambos aspectos
conducen hacia a consideracion de rasgos fisioléxicos, ainda que en profunda

relacion cos anatdomicos, especificos da especie humana.

De rigurosas comparacions fisioléxicas deduciuse que o home conserva rasgos fetais,
consecuencia dun nacemento anterior a ter acadado a sua plena madurez no utero. E,
por tanto, un prematuro. Daqui que tefia unha infancia peculiarmente desvalida e un
importante retraso de todos os seus procesos de maduracion. Isto permite explicar un
feito chamativo dende o punto de vista da anatomia comparada: pese ao importante
desenvolvemento cerebral, o Homo sapiens sapiens € un animal pouco especializado.

Mais ainda, corporalmente presenta caracteristicas "primitivas" en relacién a outros

primates. Pero lonxe de supofier unha desventaxa, parece que a ausencia de
determinadas especializacions anatomicas (para correr, para protexerse do frio, para
cazar, por exemplo), facilitaronlle aos humanos unha capacidade desconecida entre as

demais especies de vertebrados para adaptarse a condicions ambientais diversas.

Por outra banda, se pola sta anatomia o Homo sapiens
é, de atoparse en condicions naturais, practicamente o
animal mas vulnerable de todos (as suas mandibulas
resultan case inttiles para a defensa a 'mordiscos' ante
un predador e, ademais deficientes para poder consumir
gran parte do alimento no seu estado natural), é
precisamente en virtude dos moitos "déficits" corporais

que 0s animais humanos necesitan vivir nunca sociedade

organizada.

Compre sinalar ainda outros aspectos fisioloxicos nos que descansa a peculariade do
humano, entre eles a desaparicion das épocas de celo na nosa especie, asi como os

habitos alimenticios.

Con respecto a estes Uultimos, a diferenza dos grandes ponxidos, dos simios,
fundamentalmente herviboros, o home aparece como un ser omnivoro e
peculiarmente carnivoro. E dicir, tratase dun poénxido cazador. Tense sinalado este
rasgo como unha das grandes paradoxas da realidade humana.

4. A fabricacion e o uso de ferramentas

Con frecuencia se ten cualificado a especie Homo Sapiens como Homo Faber, é dicir,

como home facedor, como ser que fabrica instrumentos.

Observamos na natureza outras especies animais que tamén fabrican e construen: as
aves fan nifios, as abellas fan panais, os castores constrien presas... € 0s noscs
parentes mais proximos, os grandes monos, seleccionan, preparan e utilizan pedras,

paus e outros obxectos a modo de ferramentas para realizar determinadas tarefas.

Sen embargo os instrumentos que fabricamos os humanos e as tarefas que
realizamos con elas son infinitamente mais complexas e sofisticas e ademais imolas
perfeccionando de modo progresivo. Isto é posible grazas a que posuimos duas

capacidades especificas as que xa nos referimos: un cerebro moi desenvolvido que

nos permite acciéns mais imaxinativas e intelixentes, e unha man liberada do seu uso
locomotor mais especializada que a dos outros primates para manipular obxectos,

fabricar instrumentos e realizar con eles tarefas moi diversificadas.

E por isto polo que se ten considerado que na conxuncién man-cerebro estan as
claves da liberacion da nosa especie: o cerebro humano copia da natureza ou ben
imaxina e inventa os instrumentos que resultan mais axeitados para realizar
determinadas tarefas necesarias para adaptarnos mellor ao medio. A man realiza as
accions adecuadas: fabrica e emprega os instrumentos.

Isto supdn o gran salto evolutivo grazas ao cal ademais de asegurar a sua
supervivencia adaptandose ao ambiente, os humanos somos capaces de perseguila
adaptando o ambiente a nés mesmos. En consecuencia, non existe para o home un
habitat natural (como ocorre para cada especie vivinte), e non xa porque, segundo se
afirma as veces, pode adapatarse a calquera ambiente, sendn mais ben porque é
sempre capaz de construirse o seu ambiente a pesar das condiciéns naturais mais
adversas. Obviamente, non pode despois deixar de conformarse a un tal ambiente, de

depender del, incluso modificandoo incesantemente e, en certo sentido, de adaptarse

a aquelas modificaciéns que el mesmo produciu.

5. A aparicion da linguaxe simbdlica

A linguaxe forma parte da natureza humana. S6 os humanos posuimos a capacidade

10

linglistica en sentido estricto, no sentido que nos permite expresar en palabras os
pensamentos, os sentimentos e os desexos, ainda que alguns elementos da nosa

capacidade comunicativa poden non ser exclusivos da nosa especie.

Asi os chimpancés poden desenvolver un esbozo de linguaxe simbdlica baseandose
na mimica (un sistema moi simple de linguaxe xestual), ou na manipulaciéon de
determinados simbolos. Pero o especifico do sistema de comunicacion humana, é
dicir, a capacidade para combinar palabras en oraciéns que se combinan con outras,
de acordo con certas regras gramaticais, cunha potencialidade infinita de crear

oracions diferentes, non parece atoparse fora da nosa especie.

A linguaxe simbdlica, estda baseada nos significantes acusticos, que supofien a
capacidade de articular sonidos discretos. Para isto é necesario que se produciran
certas innovacion morfoléxicas quiza anteriores ao desenvolvemento dun cerebro o

suficientemente complexo para pensar de modo simbdlico.

Unha destas innovacions refirese a presenza dun aparato fonador adecuado no que
destaca unha posicion especialmente baixa da larinxe, que permite as cordas vocais a
producién de sonidos mais diferenciados. O acortamento do prognatismo (mandibula
sainte), que se compensa con unha elevacion da béveda do padal e, por outra banda
a posiciéon e estrutura do hioides que s6 nos humanos esta ubicado nunha posicion

que lle permite traballar ao unisono coa larinxe e a lingua, facilitarian a linguaxe oral.

A aparicion da linguaxe simbdlica tivo lugar seguramente como medio de
comunicacion ao servizo dunha mellor coordinacién na caza social, xa que permitiria
idear e planear accions progresivamente mais complexas. A linguaxe simbdlica,
necesariamente asociada a intelixencia abstracta, constituiu o paso decisivo no
proceso de hominizacion, por todo aquelo que leva asociado e que constitie o
esencial en calquera aproximacion intuitiva do humano: a conciencia reflexiva, a
imaxinacion, o razoamento, o sentemento moral... Coa linguaxe e pola linguaxe o

home comeza a selo realemente

11



XUNTA DE GALICIA Plataforma educa
CONSELLERIA DE EDUCACION ‘ iLion

E ORDENACION UNIVERSITARIA FONZO SCCIA ywwiessanclemente.net
IES San Clemente EUROPE( o ceEm e

6. A evolucion cultural

Coa linguaxe os humanos desenvolvemos un sistema adicional e enormente eficaz
para transmitir informacion. Se a evolucion bioldxica depende dos cambios na dotacion
herditaria que os xenes das células sexuais van transmitindo de pais a fillos,
expresando ideas con palabras os pais de cada xeneracién poden comunicarlle os
cofecementos e habilidades adquiridos aos seus descendentes, modificando asi
algunhas das suas caracteristicas. Deste modo no medio humano as diferenzas
producidas polo que se ensina e se aprende son xa mais importantes que as que se
deben a herdanza bioléxica. Podemos dicir que a especie humana ten inventado un
novo método de evolucién que, ademais, ocorre a un ritmo moito mais rapido que a

evolucion bioldxica; € a evolucion cultural.

A evolucion cultural superpuixose a evolucion bioldxica. O mecanismo de seleccion
cultural, que consiste na transmisién dos cofiecementos e condutas exitosos, non
radica nos xenes, sendn nos sistemas de simbolos. O modo de transmision é ademais
claramente lamarckiano (o adquirido por unha xeracion fransmitese a seguinte), e isto

€ 0 que permite que sexa moito mais rapida e eficaz que a evolucion bioldxica.

Pouco a pouco a mellora na adaptacion
dos humanos ao seu medio non vai
depender da modificacion na sua
constitucion xenética, senon na
modificacion do medio facéndoo mais
apto para os humanos. Por iso, como xa

dixemos, non existe para o0 home un

habitat natural igual que para os demais

vivintes, sendn que 0 home vai ser quen construa o seu ambiente.

A evolucion cultural é por iso capaz de realizacions superiores as da evolucion
bioléxica (pensemos que ningunha mutacion xenética teria permitido a ningun animal
vencer a atracion gravitatoria terrestre e chegar a lua). Ademais ao estar guiada por
propositos conscientes podemos influir nela e decidir a sua orientacién, seleccionando
os cambios que queremos introducir. Certos logros culturais recentes permiten por

primeira vez a unha especie a modificacion intencional do seu propio cédigo xenético e

17

do de outras especies. Isto enfronta aos humanos ante unha responsabilidade sen
precedentes: por unha banda, debemos ser conscientes de que, mentras os cambios
operados a nivel bioléxico son permanentes, calquera adquisicion cultural pode
desaparecer en pouco tempo (a fraxilidade da evolucion cultural manifestouse unha e
outra vez coa desaparicion de tantas e tantas culturas), pero por outra, a posibilidade
agora real de que certos cambios culturais poidan quedar incorporados no cdédigo

xenético , dibuxa un futuro cheo de incertezas.

7. Natureza e cultura: a orixe das diferenzas

Todos os humanos compartimos a mesma orixe bioloxica e un conxunto de
caracteristicas comuns e especificas que nos definen como tales e que constituirian

iso que chamamos natureza humana.

Se existe unha natureza humana, debe coincidir co noso patrimonio xenético humano
e, polo tanto, ten que ser algo innato e comun a toda a especie. Pero a humanidade
plena non é, como vimos, algo puramente bioldxico e xenéticamente programado.
Mentres os demais seres vivos nacen xa sendo O que son, parece que a nosa
humanidade necesita unha confirmacion posterior, que s6 pode lograrse en en relacion

con outros humanos.

Decidir en que consiste a natureza humana € algo infinitamente mais complexo que
definir en que consiste a natureza de calquera outro animal: hai que nacer humanos
(posuir un determinado patrimonio xenético que posibilite desenvolver a capacidade
de expresarnos por medio de simbolos e construir sociedades complexas
organizadas, por exemplo), pero para chegar a selo plenamente compre aprender a

selo dunha determinada maneira. O ser huamano € pois natureza e cultura.

Unha cultura é un tipo de vida. Configurase a partires das respostas exitosas aos
diferentes desafios do medio que un determinado grupo humano foi acumulando e que
transmite en forma de crenzas e valores acerca de como percibir e interpretar o

mundo.

Os humanos formamonos e evolucionamos no seo dunha sociedade. A cultura
proporcionanos as estruturas das que bioloxicamente carecemos, debido a
indeterminacion e ao caracter pouco especializado que presentamos ao nacer,
convertindose asi nunha segunda natureza. Por iso as culturas son para os humanos

0 que as especies no reino animal.

Pero esa segunda natureza, ao ser producida polo home, non ten a estabilidade das
estruturas instintivas do resto das especies animais e pode ser modificada e
reinventada. Dende o paleolitco ata a actualidade, tefien existido multitude de
sociedades, cada unha coas suUas peculiaridades organizativas e coa sla maneira
determinada de entender o mundo. As sociedades e as culturas cambian, evolucionan,
entran en conflicto e son sustituidas por outras. Pero ningun grupo humano sobreviviu

idéntico a si mesmo e completamente illado dos demais.

7.1. As clasificacions raciais

A existencia de diferenzas entre distintos grupos humanos € un feito que se impon a
observacion mais superficial. Como non é doado facer distincion entre a herdanza
bioloxica e a herdanza cultural, por veces resulta dificil xulgar a orixe dunha diferenza.
Mais dificil ca isto resulta ainda xustificar que as diferenzas confiran superioridade a

un grupo sobre outro e, sen embargo, o racismo atépase amplamente difundido.

En xeral, calquera grupo pode atopar boas razéns para considerarse unico e superior

aos outros. Pero a superioridade necesita sosterese sobre a base das diferenzas.

Existen certas caracteristicas diferenciadoras entre as poboaciéns que parecen ser
bastante estables no tempo, e que indubidablemente son transmitidas xenéticamente,
fronte a outras mais suxetas a mudanza cuia orixe na aprendizaxe social € doada de
recofecer. Ainda que calquera diferenza, mesmo a mais superficial manifestamente
aprendida pode ser invocada para xustificar a superioridade dun grupo sobre os
outros, 0 que se entende por racismo quedaria limitado a ideoloxia segun a cal
determinadas variaciéons bioldxicas herditarias confiren, dende un determinado punto

de vista, superioridade a quen as posue.

Conecer como se orixinaron estas variacions e cal é o seu significado bioléxico
permitiria poner de relevo a arbitrariedade que preside calquera intento de clasificacion

da especie humana e a insensatez da persistencia neste empefio.

O concepto popular de “raza” fai referenza a un conxunto de individuos que poden ser
recofiecidos como bioldxicamente diferentes dos outros. A consideracion da existencia
de razas humanas foi un intento histérico de clasificacion dos humanos, baseada na
descripcion dos caracteres morfoléxicos anatémicos dados polos rasgos fisicos mais
visibeis, como a cor da pel, a cor e a forma do cabelo, a forma da cabeza ou as
proporcions do tronco e dos membros, etc. Esta clasificacion foi variando segundo o
contexto e os prexuizos de cada época, pero nunca estivo exenta de polémicas que

cuestionaban o seu uso.

Dende os anos sesenta do pasado século, os antropélogos comezaron a entender o

concepto "raza”, cando se aplica a especie humana, mais como una categoria cultural

ou construccion social que que como unha categoria taxondémica, de modo que os

criterios para as clasificacions raciais estan mais xustificados na historia das relaciéns

sociais que en rasgos fisicos ou bioloxicos.

Nas taxonomias bioldxicas, unha raza denota unha poboacion xeograficamente aillada
dentro dunha especie que tivo pouco ou ningun fluxo de xenes durante un longo
periodo de tempo. As razas poden ser consideradas como especies incipientes, de

modo que de continuar o aillamento poderian transformarse en especies diverxentes.

Pero ningunha das poboacidons humanas existentes posue o grao de aillamento
reproductor que permitiria aplicarlle a categoria taxonédmica de “raza”, senén que hai
importantes indicios dun fluxo de xenes tanto antigo como recente. En realidade para
referirse as variacions nas frecuencias xénicas que caracterizan a determinados
grupos de individuos, moitos cientificos evolucionistas consideran que seria mais
correcto empregar o termo poboacion, que designa un grupo de persoas cuios
membros se cruzan cunha frecuencia mais que aleatoria e que mostran diferenzas nas
frecuenzas xénicas por comparacion con outros grupos humanos vecifios. A vantaxe
de usar este termo € que se refiere a unha poboacién que se reproduce - punto

esencial para calculos xenéticos- e non a un taxén bioldxico.

Outros cientificos evolucionista prefiriron adoptar o concepto cline referido a frecuencia
coa que un rasgo cambia ao largo de un gradiente xeografico. Os conceptos de
poboacion e cline, sen embargo, non son mutuamente excluintes e adoitan

empregarse na linguaxe cientifica evolucionista.

O que resulta chamativo é que os caracteres externos usados para atribuir identidades
raciais tales como a cor da pel, o cabelo, a forma dos ollos, o grosor dos beizos ou a
estatura, non se axusta a distribucion dos caracteres xenéticos observados polos
cientificos, polo que a seleccion resulta arbitraria e parece responder mais ben a
determinados fins sociais. A clasificacién tradicional en raza branca, negra e amarela,
omite tanto a enorme variabilidade existente dentro deses grupos como o inmenso
numero de persoas que non encaixan en ningunha destas categorias (de feito resulta

dificil de aplicar &s persoas que non viven en Europa, Africa central ou Asia oriental).

O concepto de raza como subespecie é posto en tela de xuizo se se consideran as

causas do polimorfismo animal. Probablemente os mesmos procesos que rixen a

evolucioén bioloxica en xeral, intervenen nas frecuencias xénicas das que dependen as
distinciéns raciais humanas. Ademais a seleccion cultural pode entrar en xogo ao
proporcionar un tratamento preferente sobre a base dalgun rasgo vencellado a
consecuencias bioloxicas adaptativas no que respecta, por exemplo, a eleccion de

companeiro sexual.

A modo de exemplo, o antropdlogo Marwin Harris proponnos a hipétese de que os
pregues epicanticos nos ollos (rasgo que popularmente asociado a raza “amarela”)
proporcionen algunha ventaxa adaptativa aos pobos que cazan a luz deslumbrante
das neves do artico. O maior éxito do cazador cos parpados grosos veriase reforzado
polo recofiecemento dunha tendencia estética favorable aos individuos que os posuen,
que terian asi unha maior posibilidade de reproducirse. Se a esta seleccion cultural lle
engadimos o maior indice de mortalidade nos cazadores que carecen de plegue

epicantico, podese explicar facimente un cambio moi rapido nas frecuenzas xénicas.

O mesmo esquema explicativo permitiria dar conta da distribucién da cor da pel. A
maior parte das persoas de pel escura, teflen antepasados que viviron
predominantemente perto do ecuador, a diferenza dos de pel mais crara, con
antepasados que viveron predominantemente en latitudes superiores. Isto indica que
este rasgo estivo suxeto a unha forte presion selectiva. Asi a pel mais escura parece
ser mais apta para as rexiéns ecuatoriais para previr as queimaduras do sol, o cangro
de pel e outras doenzas. Paralelamente, unha hipétese manexada para a seleccion
dunha cor de pel mais craro en latitudes mais altas € que permite ao organismo formar

maiores cantidades de vitamina D, que axuda a previr o raquitismo .

Sen embargo o estudo da distribucion de alguns dos caracteres raciais en funcién da

sUa importancia adaptativa resulta pouco concluinte.

Os novos datos sobre a variacion xenética humana tefien reavivado nos ultimos anos
o debate en torno a raza, que se vai debilitando pola complexidade das conclusiéns ao
cruzar datos obtidos con métodos diferentes. A maior parte da controversia radica na
interpretacion deses datos, e na valoracion de se as conclusions baseadas neses
datos son sensatas e non estan condicionadas por determinados prexuizos. Unha
gran mayoria de investigadores apoian a opinién de que os grupos continentais non

constitien subespecies diferentes. Sen embargo, outros investigadores seguen deba-

tindo se as linaxes evolucionistas deben correctamente chamarse "razas", ainda que
as andlises xenéticas a través do estudo dos grupos sanguineos (e moi recentemente
dos haplogrupos do ADN de mitocondrias e cromosomas das nosas células), mostran
que o que denominamos razas tefien en realidade unha herdanza complexa e

dependente de moitos xenes.

Non obstante a ciencia xenética, a medida que completa o mapa do xenoma humano,
non atopa utilidade algunha & clasificacion en razas. O acordo sobre estas cuestions
resulta particularmente urxente, mentras tanto parece mais sensato renunciar a unha

clasificacion imposible de xustificar, cando non totalmente arbitraria.

Do que non hai dubida é que a raza é unha clasificacién cultural proxectada con fins
sociais, mais que unha clasificacion cientifica. Os cientificos sociais, pola sua parte,
reemplazaron o concepto raza por etnia para referirse a grupos propiamente
identificados en base a nacionalidade, o territorio, a lingua, ou as crenzas compartidas,

todas elas construciéns sociais, que non tefien bases obxectivas na bioloxia

7.2. O masculino e o feminino

A presenza dun sentimento de superioridade relativa en base a diferenzas xenéticas,
que xera desprezo para quenes se consideran inferiores, non é exclusivo dos

comportamentos racistas. O mesmo mecanismo opera nas conductas sexistas.

A discriminacién por razén de sexo - un feito que, na inmensa maioria dos casos

afecta as mulleres- esta sustentado sobre a confusion entre sexo e xénero.

Existen, sen dubida, claras diferenzas bioloxicas entre femias e machos porque o sexo
esta xenéticamente determinado. Agora ben, unha cousa son as diferenzas bioléxicas
e outra as asignacions de cualidades personais, comportamentos e actividades que
cada cultura fai para cada sexo. O xénero fai referenza a roles sociais, polo tanto

aprendidos e en consecuencia non universais e cambiantes.

Nos ultimos anos, os estudos de antropoloxia de xénero vefien mostrando que o mesmo

corpo, non é tanto un feito fisico, sendén mais ben unha elaboracion. Por iso non pode

reducirse a un mero conxunto de érganos, sendn que a percepcion cultural que temos

del esta condicionada pola cosmovision de cada cultura e a orde social vixente.

Se a corporeidade se construe socialmente (segun Le
Breton, o ser humano "non é produto do seu corpo, el
mesmo produce as cualidades do seu corpo na sua
interacion cos outros e na sua inmersion no campo
simbdlico), non é de estrafiar que nesta construcion se
reproduzan diferenzas de xénero, dado que éstas
existen nas sociedades nas que vivimos como
estruturas esenciais das identidades e os roles

culturalmente asignados.

Alguns antropologos tefien suxerido que a orixe dos

roles tradicionalmente asignados as mulleres, pode

PR MU LIRS / \
F AN KL ’

atoparse na divisién sexual do traballo, condicionada

pola natureza reprodutiva da muller. Especializada, por natureza, no coidado das crias
quedaria vencellada ao fogar, mentras que os seus compafieiros libres das tarefas
reproductivas se ocuparon de labores técnicas e produtivas que lle outorgarian un

maior prestixio social.

Sen embargo, esta teoria parece depender dunha interpretacion cando menos

sesgada do proceso de evolucion humana:

O proceso evolutivo afectou por igual aos dous sexos da especie humana. Sen
embargo parece dificil xustificar a superioridade masculina sobre a base da
especializacion reprodutiva das mulleres, precisamente pola especial importancia que
na hominizacién tiveron as transformacions operadas no corpo feminino e na sua

sexualidade:

- O ocultamento do estro (periodo de fertilidade): o momento da fertilidade non

ten un anuncio claro e a femia humana pode manter relacidéns sexuais fora

- deste perido. A receptividade sexual voluntaria favorece o establecemento de

vinculos sociais.

- A posicién da vaxina na parte anterior e a abertura vertical da mesma facilita
a copula en posicion ventral (moi rara no mundo animal). Esta posicion permite

a comunicacion.

- A posiciéon da cadeira nas femias humanas, por mor da bipedia, forma un
angulo coa canle do parto; o utero forma un angulo recto coa vaxina. Isto
obriga ao feto a rotar a cabeza e os ombreiros ao nacer, convertindo asi o
nacemento en algo especialmente dificil, que fai necesaria a cooperacion

doutras persoas.

- Unha cria inmadura: como consecuencia das dificultades antes mencionadas,
o parto adiantase e o feto humano nace prematuramente. A maduracion
complétase fora do corpo da nai, nun ambiente social e de acordo xa coas

pautas dunha determinada cultura.

- Unha menopausia precoz: a fin do periodo fértil coincide coa fin da vida en
case todas as especies animais. As femias dos primates sé sobreviven dous
anos mais, a excepcion da femia humana, que pode prolongar a vida ao longo
dun periodo bastante dilatado de tempo. A liberacién das funcions
reprodutoras, permitelle contribuir de maneira moi significativa a producién

social.

Nos ultimos anos orixinouse un intenso debate acerca de ata que punto certos rasgos
recurrentes da personalidade que se asocian a homes e mulleres (xénero) son

expresion de condicionantes bioldxicos (sexo) ou efecto dun condicionamento cultural.

A concepcion tradicional —sancionada por Sigmund Freud no século XIX- mantifia que
as caracteristicas anatomicas e os roles reprodutivos masculinos e femininos
predestinan a homes e mulleres a ter personalidades fundamentalmente diferentes,
sendo os homes mais “masculinos”, isto &, agresivos, activos e violentos e as mulleres

mais “femininas”, € dicir, pasivas, febles e pacificas.
Desafiando esta visién, a antropdloga Margaret Mead, pioneira nos estudos de

antropoloxia de xénero, mostrou nun estudo realizado no ano 1950 sobre tres tribos de

Nova Guinea (arapesh, mundugumor e chambuli), que nin as actitudes

70



;: XUNTA DE GALICIA
-

CONSELLERIA DE EDUCACION
E ORDENACION UNIVERSITARIA FONDO S0CIN

IES San Clemente

L

viessanciemente.net

temperamentais masculinas e femininas, nin o comportamento sexual de homes e
mulleres son universais e, por tanto, non pode estar determinado polas respectivas

caracteriscas bioloxicas:

Observou que entre os arapesh, tanto homes como mulleres, presentaban un
comportamento que dende o pusto de vista occidental podia asociarse ao rol feminino
(eran serviiais, pacificos/as e dispostos/as a atender as necesidades e demandas dos
demais); as actitudes dos homes e mulleres mundugumor, pola contra, eran mas
propias do que tendemos a sociar co rol masculino (eran rudos/as, agresivos/as e
violentos/as). Sen embargo, nos chambuli atopou unha inversién nos roles con
respecto a nosa propia cultura: as mulleres desempefaban un papel dominante e
director, mentres os homes eran considerados como persoas menos responsables e
sometidos emocionalmente.

Ainda que as interpretacions de Margaret Mead foron discutidas por consideralas

demasiado subxectivas, xa non hai dubida de que existen marcados contrastes entre

os roles sexuais nas distintas culturas.

